
భానుబోటిస్ఫూర్తిఁ బ్రహసింపుచున్న 

మౌనినందనుఁ గాంచి మది సంతసించి 

పిల్లి గా దోరి జాబిల్లి గాఁ బోలుఁ 

జల్లనివెన్నెల చల్లుచున్నాఁడు

అనుచు నబ్బాలు రె ప్పార్ప కెంతయును 

గనుఁగొని వేడుకకడలి నోలాడి 

యానందబాష్పంబు లాననాబ్జంబు 

మై నిండి దిగువాఱమై గరుపారఁ 

బెన్నిధిఁ గన్నట్టి పేదచందమున 

నున్నతోన్నతుఁ డైన యోగినందనుని 

దనయులు లేమి నాదరమున నెత్తి 

కొని కూర్మితోడ నక్కునఁ జేర్చి వేడ్కఁ 

గొనకొని యావేత్రకుంజంబు వెడలి 

తనవార లెల్ల నెంతయుఁ జోద్యపడఁగ 

మునిపుత్త్రుఁ గొని పురంబున కేగుదెంచి 

తనయాలిచేతి కెంతయుఁ బ్రేమ నొసఁగ 

నరవిందనాభుఁ గన్నట్టియశోద 

కరణి నుప్పొంగి యాకాంతాలలామ

యనువొందఁగా బోరు కాడించికూర్మి 

యినుమడింపంగఁ జ న్ని చ్చె నిచ్చటయు

